
 

 

د سمندر خوب

جمیله غواړي چې سیند وګوري. یوه ورځ هغې د سیند له وښو څخه یو کب ژغوري او
دواړه یو ځای د اوبو لاندې سفر پیلوي. 

د سمندر خوب
لیکوال: نا تویان
انځورګر: لي تي بیچ کوها
ژباړه: درخت دانش کتابتون
ژباړن: محمد ناصر صدیقی

جميله علاقه لري چې د سیند رازونه راوسپړي. 
هغه په رڼو او ابي اوبو کې پر لوبو کولو ساعتونه وخت تېروي. 

جمیله په حیرانتیا وايي «په ځمکه څومره سیندونه دي؟ دا سیند به چېرې ځي؟ کاشکې د
سمندر پر لور مې لامبو وهلی شوی!»

یوه ورځ یې یو اووه رنګه لرونکې کب تر سترګو کیږي، چې د سیند په شنو وښو کې په
سختۍ سره حرکت کوي. جمیله فکر کوي چې «دومره ښکلی کب خو مې تر اوسه نه دی
لیدلی» 

«کوچنیه، اجازه راکړه چې مرسته درسره وکړم»

کب خپله لکۍ ښوروي. کب وايي «راځه زما سره، تا زه وژغورلم نو زه به له  تا سره د
سمندر یوه ډالۍ شریکه کړم.»
«له سمندر څخه ډالۍ؟» جمیله په سیند کې غوټه وهي. سړې اوبه د هغې له بدن څخه ګرد
چاپېره راتاویږي.

جمیله او کب لامبو وهي او لامبو وهي. 
هغوی لامبو ته دوام ورکوي.
د سیند له یو سر څخه تر بله سر پورې ...

یوې لویې او پورته ختلې څپې له پاسه...
او د سمندر پر لور ...

بالاخره، هغوی د سمندر زړه ته رسیږي. 

جمیلې ته ستونزمنه ده چې هغه څه ومني چې ګوري یې.  

کب خپله لکۍ د لامبو په نڅا کې ښوروي. 
د سمندر اوبه سړې او تازه دي. هغه د جمیلې شاوخوا د یوې خوږې غېږې په توګه
راتاويږي. 

بیا د اوبو د لاندې نړۍ پر لور دروازه پرانیستل کیږي. 
جمیله فکر کوي چې «په دې اندازه رڼا مې نه ده لیدلې.»

کب وايي: «زموږ نړۍ ته ښه راغلاست»

«له دې تاج سره، اوس نو ته زموږ له ډلې څخه یې.»

کب جميله بیایي چې د سمندري وښو تر ټولو نرمې بسترې باندې آرام وکړي. 
کب وايي: «هیله ده له موږ سره پاتې شه». 

د جمیلې پر بڼو له مالګې ډک څاڅکی ولېږي. هغه سترګې رپوي... 
تر اوبو لاندې نړۍ ورکه شوې ده.

جميله د خپلې خوښې سیند تر غاړې ملاسته ده. 
هغه تعجب کوي، «آیا دا ټول یو خوب و؟»

هغه پوهیږي، چې هر څوک خپل یو خوب لري. 

جمیله د یوې سترې کشف کوونکې کېدلو خوب لري. 

جمیله داسې سندره وايي: «کبه، زه به بېرته ستا لوري ته راوګرځم.»

یوه ورځ به ستا لوري ته بیاځل راوګرځم. 

د سمندر خوب (پښتو)
جمیله غواړي سمندر وسپړي. یوه ورځ، د سیند له وښو څخه یو کب ژغوري، او یو ځای د
اوبو لاندې نړۍ ته ورځي. 
دا د دویمې سویې کتاب د هغو ماشومانو لپاره دی چې اشنا کلیمې لوستلی شي او نوې کلیمې
د نورو په مرستې سره ولوستلی شي. 

